
Erngup nukinga pillugu suliami isornartorsiuisoqanngilaq 

Nanortallip eqqaani erngup nukinga atorlugu nukissiornissamut periar-

fissanik misissueqqaarnissamut akuersissummik ingerlatseqatigiiffiup 

qinnuteqaataanik taamani Inuussutissarsiornermut, Suliffeqarnermut 

Nukissiuuteqarnermullu Naalakkersuisoqarfiusumit (matuma kingorna-

tigut Naalakkersuisoqarfimmik taaneqartartussamit) suliarineqarnera i-

ngerlatseqatigiiffiup namminersortup Ombudsmandimut 12. marts 

2018-imi naammagittaalliuutigaa. 

 

Ingerlatseqatigiiffiup namminersortup qinnuteqaamminut itigartitsissut 

sumiiffiup qinnutigineqartup Nukissiorfinnut atugassanngortinneqareer-

simaneranik tunngavilersugaasoq 21. december 2017-imi tiguaa. 

 

Suliaq naligiimmik pinnittarnermik tunngaviit naapertornagit suliarine-

qarsimasoq ingerlatseqatigiiffiullu qinnuteqaammik tunniussinerata ki-

ngornatigut Nukissiorfiit Naalakkersuisoqarfiup immikkut isiginiarsima-

gai ingerlatseqatigiiffiup atortussaatippaa. Ingerlatseqatigiiffiup paasin-

ninnera tamatuma saniatigut unaavoq Nukissiorfiit sumiiffimmi tassani 

akuersissummik qinnuteqaateqarnissaat sioqqullugu akuersissummik 

qinnuteqaateqarsimalluni, Nukissiorfiillu siusinnerusukkut oqaatigisi-

magaat sumiiffik pineqartoq Nukissiorfiit soqutigisaqarfiginngikkaat. 

 

Ombudsmandi isumaqarpoq Naalakkersuisoqarfik inatsiseqartitsinermi 

malittarisassanik atuuttunik inatsiseqartitsinikkulluunniit tunngavinnik 

unioqqutitsilluni iliuuseqarsimanngitsoq. 

Kalaallit Nunaanni Namminersorlutik Oqartussat erngup nukinganik i-

sumalluutit innaallagissiornermut atorneqarnissaannut misissueqqaar-

nernik kisermaassisinnaatitaanerat, kisermaassisinnaatitaanermillu 

taassuminnga Kalaallit Nunaanni Namminersorlutik Oqartussat inger-

latseqatigiiffik pigisartik Nukissiorfiit ilaatigut aqqutigalugu atuinerat 

Ombudsmandip pingaartillugu isiginiarpaa. Ombudsmandi tamanna 

tunngavigalugu isumaqarpoq ingerlatseqatigiiffik aamma Nukissiorfiit i-

natsit tunngavigalugu “naligiimmik” inissisimanngitsut. 

 

Ombudsmandi tamatuma saniatigut isumaqarpoq kia misissueqqaar-

nermik ingerlatsinissamut akuersissummik siulliulluni qinnuteqaateqar-

simaneranik apeqqut suliami matumani aalajangiisuunngitsoq. Naalak-

kersuisut misissueqqaarnerup ingerlanneqarnissaanut akuersissummik 

tunniussinissamik tunniussinnginnissamilluunniit missingiussillutik nali-

liinikkut aalajangiinissaminnut tunngavissaqarnerat Ombudsmandip pi-

ngaartillugu isiginiarpaa. Taamaalilluni Ombudsmandi isumaqarpoq i-

ngerlatseqatigiiffiup aamma Naalakkersuisoqarfiup suliami pissusiviu-

sut pillugit aaqqiagiinngissutaat suliami aalajangiisuunngitsut. 

 

Ombudsmandi ataatsimut isiginnilluni isumaqarpoq misissuinermik i-

ngerlatseqqinnermigut Naalakkersuisoqarfimmik annertunerusutigut i-

sornartorsiuisinnaanini ilimananngitsoq. 

 

(Naammagittaalliortumut akissut 12. oktober 2018-imeersoq, j.nr. 

2018-802-0010) 

 

Ombudsmandip suliami akissutaa akissummi pineqartut ilisarnarunnaarsillu-

git tulliuttuni issuarneqarpoq. Naammagittaalliortoq akissummi A-mik taa-

gorneqarpoq. 

AKISSUT, TASSANI PINEQARTUT ILISARNARUNNAARSILLUGIT 

 

A-p Inuussutissarsiornermut Nukissiuuteqarnermullu Naalakkersui-

soqarfik pillugu naammagittaalliuutigaa 

 

A uannut 12. marts 2018-imi saaffiginnippoq, Nanortallip eqqaani erngup 

nukinga atorlugu nukissiornissamut periarfissanik misissueqqaarnissamut a-

kuersissummik A-p qinnuteqaataata Inuussutissarsiornermut Nukissiuute-

qarnermullu Naalakkersuisoqarfimmit (matuma kingornatigut Naalakkersui-

soqarfimmik taaneqartartussamit) suliarineqarnera pillugu. 

 

Naammagittaalliuut imatut paasivara A isumaqartoq Naalakkersuisoqarfiup 

A-mit qinnuteqaat tigoreerlugu Nukissiorfiit immikkut isiginiarsimagai. 

 

Suliaq tamarmiusoq massakkut misissoreerpara, matumani A-p  allagai 31. 

juli 2018-imeersut ilanngussartallit Naalakkersuisoqarfiup allagai 4. juni 

2018-imeersut ilanngussartallit pillugit oqaaseqaatinik imaqartut ilanngullu-

git eqqarsaatigalugit. 

 

Suliamik tamarmiusumik misissuinera tunngavigalugu Ombudsmandip mi-

sissuinera Naalakkersuisoqarfimmut allakkatigut 27. marts 2018-imeersuti-

gut ilanngussartalitsigut aallarnisagara ingerlateqqinniarnagu aalajangerpu-

nga, tassami ataatsimut isiginnillunga paasinninnera unaammat suliap mi-

sissoqqinneratigut Naalakkersuisoqarfimmik annertunerusutigut isornartor-

siuisinnaanera ilimananngitsoq. 

 

Inatsisartut Ombudsmandiat pillugu Inatsisartut inatsisaanni nr. 7-imi, 1. 

juni 2017-imeersumi § 14, imm. 1 innersuussutigaara, tassuunalu aalaja-

ngersarneqarpoq naammagittaalliuut misissuinermik aallartitsinermut pissu-

tigissallugu naammannersoq Ombudsmandip aalajangissagaa. 

 

Misissuininnik ingerlatseqqinniarnanga aalajangerninni manna pingaartillugu 

isiginiarpara, tassalu erngup nukingata innaallagissiornermut atorneqarne-

ra pillugu Inatsisartut inatsisaanni nr. 11-mi, 8. juni 2014-imeersumi (ma-

tuma kingornatigut erngup nukinga pillugu inatsimmik taaneqartartussami) 

§ 3-kkut aamma § 4-kkut aalajangersarneqartoq Kalaallit Nunaanni Nammi-

nersorlutik Oqartussat erngup nukinganik isumalluutit atorneqarnissaannik 

misissueqqaarnernut atuinermullu kisermaassisinnaatitaasut, Naalakkersui-

sullu piumasaqaatinik immikkut ittunik aalajangersaanermikkut erngup nu-

kinganik isumalluutit innaallagissiornermut atorneqarnissaanik misissueq-

qaarnissamik atuinissamillu akuersissutiginnissinnaasut. 

 

Uanga paasinninnera unaavoq Naalakkersuisut erngup nukinganik isumal-

luutinik misissueqqaarnissap ingerlanneqarnissaanut akuersissummik qinnu-

teqaammik § 4 tunngavigalugu suliarinninnerminni missingiussillutik nalilii-

sussaasut. 

 

Uanga paasinninnera aamma unaavoq A Nukissiorfiilluunniit tamatumunnga 

atatillugu “siulliusimanersut” aalajangiisuunngitsoq. 

 

Kiisalu uanga paasinninnera unaavoq Kalaallit Nunaanni Namminersorlutik 

Oqartussat misissueqqaarnissamik kisermaassisinnaatitaanertik ilaatigut i-

ngerlatseqatigiiffik Nukissiorfiit Namminersorlutik Oqartussanit pigineqartoq 

aqqutigalugu atoraat, Nukissiorfiillu taamaalillutik ingerlatsisumut nammi-

nersortumut A-tut ittumut Naalakkersuisunit piumasaqaatinik immikkut ittu-

nik aalajangersaanikkut taamatut ingerlatsinissaminut akuerineqarsinnaasu-

mut naligitinneqartutut inissinneqarsinnaanngitsut, tak. erngup nukinga pil-

lugu inatsimmi § 4. 

 

Taamaattumik naliliivunga misissuinermik ingerlatseqqinnikkut Naalakker-

suisoqarfimmik annertunerusutigut isornartorsiuisinnaanera ilimananngit-

soq. 

 

Tamatuma saniatigut malugaara tulleriinneri malillugit A aamma Naalakker-

suisoqarfik suliami pissusiviusut (suliap ingerlasimanera) pillugit assigiin-

ngitsunik nassuiaateqarsimasut. 

Tamanna ilaatigut atuuppoq piffissami 2016-imit 2018-imut A-p, Naalakker-

suisoqarfiup Nukissiorfiillu ataatsimiittarsimanerinut assigiinngitsunut atatil-

lugu suut paasissutissiissutigineqarsimanerat paasissutissiissutigineqarsi-

mannginneralluunniit pillugu apeqqummi, pingaartumik Nukissiorfiit Nanor-

tallip eqqaani erngup nukinganik isumalluutinik misissuinermut atatillugu 

siunertaat pilersaarutaallu pillugit, tamatumunngalu uiggiullugu A Nukissior-

fiilluunniit sumiiffimmi pineqartumi misissueqqaarnissamut akuersissum-

mik/inniminniissummik siulliulluni qinnuteqarsimanersoq apeqqummi. 

 

Uangali paasinninnera unaavoq piffissaq, tassalu A-p Nukissiorfiilluunniit 

Nanortallip eqqaani misissueqqaarnissamut akuersissummik/inniminniis-

summik siulliulluni qinnuteqarsimanera eqqarsaatigalugu, suliami matumani 

aalajangiisuunngitsoq. 

 

Oqaatigaara A-p tusarniaanermut akissutaani 31. juli 2018-imeersumi im-

mikkoortoq 1 allagaatinik paasissutissiinissamik Naalakkersuisoqarfiup A-

mut 16. januar 2018-imi nalunaarutigisaanut tunngasuusoq. Taamaalillunga 

A-p naammagittaalliutaa 12. marts 2018-imeersoq allagaatinik paasissutis-

siinissamik nalunaarutigineqartoq pillugu naammagittaalliuutitut isiginngin-

nakku pisoq taanna isummerfigisimanngilara. 

 

Isumaliutersuutikka tulliuttuni sukumiinerusumik allaaseraakka. Sulialli tu-

nuliaqutaa aallaqqaasiutitut naatsumik allaaseraara. 

 

1. Suliap tunuliaqutaa  

Nanortallip eqqaani Tasiusaarsummi erngup nukinganik isumalluutinik mi-

sissueqqaarnissamut akuersissummik A-p qinnuteqaataa Naalakkersuiso-

qarfiup allakkatigut 21. december 2017-imeersutigut itigartippaa, sumiiffiup 

pineqartup Nukissiorfinnut tunniunneqareersimanera innersuussutigalugu. 

 

Naalakkersuisoqarfiup itigartitsissutaa A-p uannut 12. marts 2018-imi 

naammagittaalliuutigaa. 

 



 

 

 

 

 

>> 6 

A-p uannut naammagittaalliuummini oqaatigaa A-p paasinninnera unaasoq 

A-p Nanortallip eqqaani erngup nukinganik isumalluutinik misissueqqaarner-

nik ingerlatsinissamut akuersissummik qinnuteqaataanik Naalakkersuisoqar-

fiup suliarinninnera naligiimmik pinnittussaanermik tunngaviit tunngavigina-

git ingerlanneqarsimasoq. 

 

A-p oqaatigaa Nanortallip eqqaani erngup nukinganik isumalluutinik misis-

sueqqaarnissamik qinnuteqaanni 10. september 2017-imi tunniussimagini, 

tassalu Nukissiorfiit tunniussinerat sioqqullugu, Nukissiorfiimmi sumiiffimmik 

taassuminnga inniminniinissamik qinnuteqaatertik A-p qinnuteqaataata tu-

sarniaatigineqarneranut akissumminnut 16. november 2017-imeersumut a-

tatillugu aatsaat tunniussimammassuk. 

 

A-p erseqqissarlugu oqaatigaa paasinninnini unaasoq Nukissiorfiit aamma 

Naalakkersuisoqarfiup siusinnersukkut, tassalu ilaatigut 2016-imi aprilimi a-

taatsimiinnermi, paasissutissiissutigisimagaat sumiiffiup pineqartup A-mit i-

neriartortitsivissatut qinnuteqaatigineqassamaartup ineriartortinneqarnissaa 

Nukissiorfiit kissaatiginngikkaat. A-p tamanna tunngavigalugu tunngaviler-

suutitut oqaatigaa Naalakkersuisoqarfiup Nukissiorfiit A-p qinnuteqaataa ti-

goreerlugu immikkut isiginiarsimagai. 

 

Naalakkersuisoqarfik A-p naammagittaalliuutaa tunngavigalugu qinnuigaara 

suliami allagaatit tamaasa kiisalu suliaq pillugu oqaaseqaat uannut nassiu-

teqqullugit, Naalakkersuisoqarfillu 4. juni 2018-imi taamaaliorpoq. 

 

Naalakkersuisoqarfiup uannut oqaaseqaataa imatut paasivara A-p suliami 

pissusiviusunik taamaanneraanera Naalakkersuisoqarfiup isumaqatiginngik-

kaa, matumani sumiiffiup A-mit qinnuteqaatigineqartup Nukissiorfinnit so-

qutigineqannginneranik Nukissiorfiit Naalakkersuisoqarfiulluunniit oqarsima-

nerarneqarnerat ilanngullugu eqqarsaatigalugu. 

 

Naalakkersuisoqarfiup erseqqissarlugu aammattaaq oqaatigaa Kalaallit Nu-

naanni Namminersorlutik Oqartussat erngup nukinganik isumalluutit atorne-

qarnissaannik misissueqqaarnermut atuinermullu kisermaassisinnaatitaasut, 

Naalakkersuisullu erngup nukinganik isumalluutit innaallagissiornermut a-

torneqarnissaannut akuersissuteqarnissaminnut akuersissuteqannginnissa-

minnulluunniit inatsisikkut tunngavissaqartut. Naalakkersuisoqarfiup nangil-

luni oqaatigaa Naalakkersuisut suliami tassani missingiussinikkut naliliillutik 

erngup nukinga pillugu inatsit tunngavigalugu aalajangiisimasut, pissutsillu 

aamma isiginiagassat suliamut attuumassuteqartut tamaasa ataatsimut na-

liliivigisimallugit. 

 

Naalakkersuisoqarfiup oqaaseqaataa A-mut suliami illua’tungiusup isumaa-

nik tusarniaatitut 27. juni 2018-imi nassiuppara, qinnuigalugulu oqaaseqaa-

tissaqaruni oqaaseqaateqaqqullugu, oqaaseqaataalu 31. juli 2018-imi tigua-

ra. 

 

2. Inatsiseqartitsinikkut tunngavik   

A-p uannut naammagittaalliuummini oqaatigaa isumaqarluni suliaq naligiim-

mik pinnittussanermik tunngaviit naapertornagit suliarineqarsimasoq. 

 

Naligiimmik pinnittussaanermik tunngavik nalinginnaasoq Danmarkimi i-

ngerlatsineq pillugu inatsiseqartitsinermi atuuppoq, tassanilu pineqarpoq i-

ngerlatsivik missingiussilluni naliliinikkut aalajangiiguni pissutsit assigiit as-

sigiimmik pinissaannut pisussaaffeqartoq. Pissutsilli suut assiigiittut isigine-

qarnersut naligiimmik pinnittussaanermik tunngavimmi nalinginnaasumi ta-

kuneqarsinnaanngilaq. Suut assigiimmik pineqassanersut naligiimmik pinnit-

tussaanermik tunngavimmi namminermi taaneqanngimmata pissutsit suut 

suliamut attuumassuteqartuunerat inatsiseqartitsinikkut tunngavimmik pi-

neqartumik tunngaveqarpoq. Niels Fengerip atuakkiaani quppernerit 356 

aamma 357 innersuussutigaakka. 

 

Isumaqarpunga Danmarkimi aamma Kalaallit Nunaanni inatsiseqartitsineq 

suliassaqarfimmi tassani assigiittut. 

 

Erngup nukinga pillugu inatsimmi § 3-kkut aalajangersarneqarpoq: 

“Erngup nukinganik isumalluutit innaallagissiornermut atorneqarnissaannik misissueq-

qaarnermut atuinermullu Namminersorlutik Oqartussat kisermaassisinnaatitaapput.” 

 

Erngup nukinga pillugu inatsimmi § 3 pillugu oqaaseqaatinit makku erser-

put: 

 

“[...] 

 

Aamma Nukissiorfiit Namminersorlutik Oqartussat sinnerlugit erngup nukinganik misissu-

eqqaarnernik atuinernillu ingerlatsisarput.  

 

[...] 

 

Erngup nukinganik misissuinerit atuinerillu Nukissiorfiit pilersuinissamut suliniutaannut 

nalinginnaasunut ilaapput, pilersuinerullu aningaasaqarnikkut isumannaannerusumik silal-

lu pissusaanut mingutsitsinnginnerusumik ingerlanneqarnissaata qulakkeernissaa aamma-

lu nukissiuutinik tunisassiornerup atuinerup ineriartorneranut naleqqussarnissaa siunerta-

ralugu tamanna ingerlanneqartarpoq. 

 

Aalajangersagaq siunnersuummi § 4-mut atasutut isigineqassaaq, tassanilu Naalakkersui-

sut akuersiteqqaarnagit erngup nukinganik isumalluutinik innaallagissiornermut misissu-

eqqaarnernik atuinernillu ingerlatsisoqannginnissaa qulakkeerneqassaaq.” 

 

Kisermaassisinnaatitaaneq taanna Nukissiorfinnit Namminersorlutik Oqar-

tussat sinnerlugit qanoq ingerlanneqarnissaa pillugu malittarisassanik suku-

miinerusunik erngup nukinga pillugu inatsimmi aalajangersaasoqarsiman-

ngilaq, kisianni nukissamik pilersuineq pillugu Inatsisartut peqqussutaanni 

nr. 14-imi, 6. november 1997-imeersumi (matuma kingornatigut Inatsisar-

tut peqqussutaannik taaneqartartussami) § 4-kkut aamma § 12-ikkut aala-

jangersarneqarpoq atuisut innaallagissamik kiammillu pilersorneqarnerat 

Nukissiorfiit isumagissagaat, aamma Nukissiorfiit illoqarfinni nunaqarfinnilu 

innaallagissamik kiammillu pitsaasumik naammattumillu pilersuinissaminnut 

pisussaatitaasut. 

 

Erngup nukinga pillugu inatsimmi § 4-kkut aalajangersarneqarpoq Naalak-

kersuisut erngup nukinganik isumalluutit innaallagissiornermut atorneqar-



 

 

 

 

 

>> 9 

nissaannik misissueqqaarnissamut imaluunniit atuinissamut piumasaqaati-

nik immikkut ittunik aalajangersaallutik akuersissuteqarsinnaasut. 

 

Taamaalilluni aalajangersakkap taassuma Naalakkersuisut suliniuteqartunut 

allanut, matumani suliffeqarfiit namminersortut ilanngullugit eqqarsaatigalu-

git, immikkut piumasaqaatinik aalajangersaallutik pisinnaatitaaffimmik Ka-

laallit Nunaanni Namminersorlutik Oqartussanut aallaavittut tunniunneqarsi-

masumik atuinissamik akuersissuteqarnissaminnut inatsisikkut tunngavissa-

qalersippai. 

 

Tamanna tunngavigalugu uanga paasinninnera unaavoq Nukissiorfiit aamma 

A inatsit tunngavigalugu “naligiimmik” inissisimanngitsut, Nukissiorfiimmi 

suliffeqarfittut Namminersorlutik Oqartussanit pigineqartutut Namminersor-

lutik Oqartussat erngup nukinganik isumalluutit innaallagissiornissamut a-

torneqarnissaannik misissueqqaarnernut atuinernullu kisermaassisinnaati-

taanerannik Kalaallit Nunaanni Namminersorlutik Oqartussat sinnerlugit i-

natsit tunngavigalugu atuutsitsisuummata, kisiannili A tassaalluni ingerlat-

seqatigiiffik namminersortoq. 

 

Naalakkersuisoqarfiup uannut oqaaseqaammini ilaatigut oqaatigaa “Naalak-

kersuisut erngup nukinganik isumalluutit innaallagissiornermut atorneqar-

nissaannik misissueqqaarnernut atuinernullu akuersissuteqarnissamik aku-

ersissuteqannginnissamilluunniit missingiussilluni naliliinikkut aalajangiinis-

samut inatsisikkut tunngavissaqarput.” (Ombudsmandeqarfimmi nutsigaa-

voq) 

 

Naalakkersuisoqarfiup erngup nukinga pillugu inatsimmi § 4-mik paasinnin-

nera tassuunakkut ilalerpara. 

 

Suliami matuma kingornatigut annertunerusumik iliuuseqaqqissanngilanga. 

 

Suliaq manna suliami pineqartut kikkuussusii ilisarnarunnaarsillugit nittar-

takkakkut www.ombudsmand.gl-ikkut tamanut saqqummiunneqarumaar-

poq, 2018-imilu ukiumoortumik nalunaarutinni ilanngunneqarumaarluni.  

Tamatumunnga ilaatigut pissutaasoq tassaavoq A-p suliami tassani uannut 

naammagittaalliorsimalluni tusagassiuutinut nammineq paasissutissiisima-

nera, ilaatigullu saaffiginnissutinik tunngaviusumik pingaaruteqarnerusunik 

piffissamik annertuumik atuiffiusimasunik annertunerusumilli iliuuseqaqqiffi-

gisimanngisannik siunissami tamanut saqqummiussisalerniarlunga aalaja-

ngersimanera. 

 

  


